
Элчел лаши кĕтет мана,

Паян хăрушă самана.

Умра выртать ман çул инçе,

Куççуль юхать питĕм çинче.



Ай, ĕçрĕмĕр, тăванăмсем,

Юрларăмăр, юлташăмсем.

Ларар-ха пурте шăпланса,

Инсе çул умĕн кăшт канса.



Янрарĕ ак тулта шанкрав,

Чĕнет мана ут тулхăрса.

Мехелĕм çук тек калаçма,

Ах, йывăр-çке сывпуллашма...



Уçсам, атте, хыр хапхуна,

Сĕнсем, анне, йĕс куркуна.

Тăрлав курки ӳкет çĕре,

Каçса кайсах хӳхлет чĕре.

  